
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Монгол Улсад гэрэл зургийн алба байгуулагдсаны 85 жилийн ойд зориулав.
(1935-2020)



	



	“КУТВ”  НОРЖМАА

	Сэтгүүлч Ч. Энхдалай анх энэ бүсгүйн зурагтай тамхины хайрцаг байдаг тухай хэлж билээ.  Их зохиолч Д. Нацагдоржийн гэргий Д. Пагмадулам болон орос бүсгүй Нина Чистякова, сүүлд хамт амьдарч байсан Норжмаа нарын талаар урьд өмнө нь олонтоо уншиж байсан боловч чухамхүү Москва хотноо КУТВ (Дорно дахины хөдөлмөрчдийн эв хамтын сургууль) төгссөн Норжмаагийн зураг бүхий тамхины хайрцаг байдаг гэдгийг дуулаад сониуч зан минь асаж орхисон билээ.  “1930-аад оны “Залуучууд” тамхины хайрцаг дээр “КУТВ” Норжмаагийн зураг бий” гэж сэтгүүлч Ч. Энхдалай хэлсэн тэр цагаас хойш олж үзэх сэн гэж хорхойсож эрэлхийлж явсаар олсон минь энэ байна.

	 “Комсомол” хэмээх ногоон даавуу цамцан дээр мөрөвчтэй суран бүс бүсэлсэн, (саяхан хэвлэгдсэн зохиолч С. Лочины “Их Нацагдорж” (2015) намтар эсээ бүтээлд “саравчтай малгайтай” гэж бичсэнээс үзвэл зохиогч маань энэ тамхины хайрцгийн зургийг олж үзээгүй тул сургаар бичсэн бололтой-Ч. Б) тайрмал үстэй залуу бүсгүйн зураг бүхий “Хувьсгалт залуучууд” хэмээх энэхүү тамхийг 1930-аад онд ЗХУ-д үйлдвэрлэж манай улсад нийлүүлж байжээ.  Харин олзуурхууштай нь зохиолч С. Лочин “Норжмаагийн овог Норов, Цэцэрлэг мандал уулын аймгийн эвлэлийн хороонд тал бичээчээр ажиллаж эхэлсэн манай хуучин цагийн боловсролтой, эрдэм номтой эмэгтэйчүүдийн нэгэн.  Тэр 1934 онд Москва хотноо КУТВ-д суралцаж байсан” гэж мэдээлжээ.   

	 “КУТВ” Норжмаа их зохиолчтой ханилж байсан тухай нь нэрт дипломатч Б. Жаргалсайхан “Гучаад оныхон” (2003) дурсамж зохиолдоо тодорхой бичсэн байдаг юм.  Тэр бээр дурсахдаа, “Нэгэн удаа би Шинжлэх ухааны хүрээлэнгийн хашаанд суудаг Хөгтэйнд (Хөхдэй) очив.  Нацагдорж тэдний хөрш.  Тэр үед Нацагдорж КУТВ-ын Норжмаатай ханилж байсан юм.  Норжмаа залуучуудын идэвхтэн байсан болохоор би түүнийг танина.  Норжмаа бол “Бөхт” гэдэг шиг “Залуучууд” гэдэг манайд зориулан үйлдвэрлэж байсан Зөвлөлтийн папирос тамхины хайрцаг дээр зураг нь байдаг царайлаг эмэгтэйн нэгэн байв” гэжээ. 

	 “КУТВ” Норжмаагийн тухай өөр бас сонирхолтой дурсамж ч байна.  Эрдэмтэн зохиолч П. Хорлоо дурсахдаа, “Д. Нацагдоржийг хүүхэнд их гоё захиа бичдэг гэдэг байсан.  Бүр шүлгээр захиа бичих мода дэлгэрээд байлаа шүү дээ.  Архив ухаж байхад “Миний Норжмаа” гэж 1936 онд бичсэн шүлэг нь гарч ирсэн.  “КУТВ”-ын Норжмаа гэж сайхан хүүхэн байж.  Оросын тамхины хайрцаг дээр зураг нь гарсан гоё хүүхэн.  Далаад оны үед би нэлээд сурч байж тэр Норжмаатай уулзсан юм...  Д. Нацагдорж Пагмадуламаас хойш Норжмаатай танилцсан юм билээ” гэсэн байна.  

	 Их зохиолч Д. Нацагдорж амьдралынхаа сүүлийн жилүүдэд энэ бүсгүйтэй  дотносож, ханилж байсан бөгөөд 1936 онд гурван ч шүлгээ зориулан бичсэн нь өдгөө болтол хадгалагдан үлджээ.  Түүний нэг нь болох доорх шүлэгтээ,

	 

	Норжмаа янагаа бодоход

	Нойр үл хүрнэ

	Яруу янаглалыг санахуйд

	Ядуу сэтгэл бөмбөрнө. 

	 

	Зүрхний минь хөдлөхөд

	Зүү хатгах зай үгүй шүү

	Түүний завсраар багтах нь

	Зөвхөн миний Норжмаа

	 

	Миний хайртай Норжмаа

	Мөнхийн амраг болно. 

	Нэгэн хүүхдийг төрүүлээд

	Гурвуул сайхан жаргаасай даа

	 

	Догдолсон сэтгэлийн  гүнээ

	Дээрх үгсээр таниулав

	Доторх хайрын хүслээ 

	Доорх бадгаар мэдэгдье 

	 

	гэжээ. 

	 Ийм нэгэн бүсгүйн төлөөнөө их найрагчийн “сэтгэл бөмбөрч”, догдолсон сэтгэлийн угаас “нойр нь үл хүрч”  мөрөөсөж явжээ. 

	 

	“Гэрэг” сэтгүүл, 2015. 03. 06-03. 12.  №08 (0046)

	 

	 

	Нягтлан зөвлөгчийн оруулга:

	Намын түүхийн институтэд орчуулагч байсан, Хувьсгалт тэмцлийн ахмад зүтгэлтэн Дугарын Дашдорж абугай “Би 15 жилийн ойн баярын үеэр нутаг руугаа ачааны машинаар явсан юм.  Тэгэхэд  Яармагийн хойгуур бид машин дээр суугаад баруун тийш явж байсан чинь манай дарга (Дашдоржийн Нацагдорж) МОПР-т ажилтай “КУТВ” Норжмаатай хоёулаа хөлсний нэг хоёр шарга морьтой Туулын гол руу гэлдрээд явж байлаа.  Би дотроо “Манай дарга ёстой жаргалаа эдэлж явна даа” гэж бодоод л өнгөрч билээ.  Нутагтаа очиж нэлээд удсан нэг өдөр нэг их баян айлын унага тамгалах...  очоод халамцуухан байсан чинь сумын зарлага ирж “Чамайг хотоос дуудуулж, бушуу буц” гэсэн.  Тэгээд 1936 оны намар нэлээд сэрүүн орсон үед ирэхэд дарга маань байхгүй болсон байж билээ” гэсэн юм.  

	 

	2020 он 

	З. Лонжид

	 

	“Чимэд-Осорын Болд : “ХХ зууны Монголчууд” (Гэрэл зураг түүх өгүүлнэ).  УБ. 2020” номыг бүтнээр унших бол “Интерном”, “Аз хур” номын дэлгүүрээс худалдан аваарай.

“Чимэд-Осорын Болд : “ХХ зууны Монголчууд” (Гэрэл зураг түүх өгүүлнэ).  УБ. 2020” номын ГАРЧИГ

	“Хүмүүн төрөлхтний дотроос...”

	Шинэ Монголын сор болсон сэхээтнүүдийн багш

	“Эсэргүү нарын зургийг энэ мэт сохолж балламуй”

	“Тайж Нацагдоржийн банкет”

	Цөллөгт өнгөрүүлсэн он жилүүд

	Богд хааны зурагчин

	Дайчин эрсийн бахархал

	“Бүхнийг фронтод, бүгдийг ялалтын төлөө”

	“Ховор хүн”

	“Билиг хурц оюут” эрхэмтэй патиараа татуулсан минь

	 

	Товчилсон үг

“Чимэд-Осорын Болд : “ХХ зууны Монголчууд” (Гэрэл зураг түүх өгүүлнэ).  УБ. 2020” номын Хэвлэн нийтлэлийн мэдээлэл

	Чимэд-Осорын БОЛД

	 

	XX ЗУУНЫ МОНГОЛЧУУД

	(Гэрэл зураг түүх өгүүлнэ)

	 

	Монгол Улсад гэрэл зургийн алба байгуулагдсаны 85 жилийн ойд зориулав.
(1935-2020)

	 

	Улаанбаатар

	2020

	 

	ННА* 63.3(5Мон)

	ДАА** 951.7

	Б-547

	 

	 

	Хянан зөвлөгч: З. Лонжид (Монгол Улсын Шинжлэх ухааны гавьяат зүтгэлтэн, түүхийн ухааны доктор, профессор)

	 

	Дизайнер: Э. Цэрэнбаяр

	 

	© Зохиогчийн бүх эрх хуулиар хамгаалагдсан. Бүтнээр буюу хэсэгчлэн хувилах, нийтлэх, микрофильм хийх,
электрон системд оруулах болон бусад ямар нэг хэлбэрээр олшруулахыг хориглоно.

	 

	ISBN: 978-9919-20-499-0

	 


cover.jpeg
N\ 3yyHb

MOHTO14yY 1 P






images/image.png





images/image.jpeg





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






